
Shri VyAdeshvara Stotram

ಶ್ರೀವ್ಯಾಡೇಶ್ವರಸ್ತೋತ್ರಂ

ಅನಾಥಬಂಧುಂ ಕರುಣೈಕಸಿಂಧುಂ ಪ್ರಸನ್ನಮೂರ್ತಿಂ ಸುಪವಿತ್ರಕೀರ್ತಿಂ .

ಗೌರೀಕಲತ್ರಂ ಕಮನೀಯಗಾತ್ರಂ ವ್ಯಾಡೇಶ್ವರಂ ನೌಮಿ ಜಗನ್ನಿವಾಸಂ .. 1..

ಲಸಾಲಿನೇತ್ರಂ ಶುಭಪಂಚವಕ್ತ್ರಂ ಭುಜಂಗಭೂಷಂ ಲಘುಚಿತ್ರವೇಷಂ .

ಭಸ್ಮಾಂಗರಾಗಂ ಕ್ರತುಶಿಷ್ಟಭಾಗಂ ವ್ಯಾಡೇಶ್ವರಂ ನೌಮಿ ಜಗನ್ನಿವಾಸಂ .. 2..

ಚಂದ್ರಾವದಾತಂ ಗಜವಕ್ತ್ರತಾತಂ ಚಂದ್ರಾರ್ಧಚೂಡಂ ಜಗದೇಕನೀಡಂ .

ಪವಿತ್ರಗೋತ್ರಂ ವೃಷರಾಜಪತ್ರಂ ವ್ಯಾಡೇಶ್ವರಂ ನೌಮಿ ಜಗನ್ನಿವಾಸಂ .. 3..

ಆನಂದಕಂದಂ ಹತವೈರಿವೃಂದಂ ಕೃತಾಂತಕಾಲಂ ನೃಕಪಾಲಮಾಲಂ .

ತೀವ್ರಪ್ರತಾಪಂ ಪ್ರಲಯಾಗ್ನಿಕೋಪಂ ವ್ಯಾಡೇಶ್ವರಂ ನೌಮಿ ಜಗನ್ನಿವಾಸಂ .. 4..

ಶಿರೋಧಿನೀಲಂ ಕರಿಚರ್ಮಚೇಲಂ ಪಿನಾಕಹೇತಿಂ ಭೃತಭೂರಿಭೂತಿಂ .

ಸಮಸ್ತ ಹೇತೂಂ ಪ್ರಯಯಾಂತಕೇತುಂ ವ್ಯಾಡೇಶ್ವರಂ ನೌಮಿ ಜಗನ್ನಿವಾಸಂ .. 5..

ವ್ಯಾಡೇಶ್ವರಂ ನೌಮಿ ಹರಂ ಮಹೇಶ್ವರಂ ಗಂಗಾಧರಂ ಪಾಪಹರಂ ಕೃಪಾಕರಂ .

ಗೌರೀವರಂ ಶೂಲಧರಂ ಹತಾಸುರಂ ವಿಶ್ವಂಭರಂ ದೇವವರಂ ಪರಾತ್ಪರಂ .. 6..

ಇತಿ ವ್ಯಾಡೇಶದೇವಸ್ಯ ಸ್ತೋತ್ರಂ ಯಃ ಸರ್ವದಾ ಜಪೇತ್ .

ಲಬ್ಧ್ವಾ ವ್ಯಾಡೇಶ್ವರೇ ಭಕ್ತಿಂ ಭುಕ್ತಿಮುಕ್ತಿ ಲಭೇತ ಸಃ .. 7..
ಇತಿ ಶ್ರೀವ್ಯಾಡೇಶ್ವರಸ್ತೋತ್ರಂ ಸಂಪೂರ್ಣಂ .

